Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
24.
Berapakah jumlah kes tindakan tatatertib yang dikenakan ke atas kakitangan kerajaan negeri dan PBT dalam tahun 2008? Nyatakan sebab-sebab tindakan dikenakan. 

Y.A.B. Ketua Menteri:

24. Pada tahun 2008, sejumlah 24 kes tatatertib dikesan di pentadbiran Pejabat Setiausaha Kerajaan Negeri Pulau Pinang (PSUKPP) manakala 40 kes tatatertib direkodkan di Pihak Berkuasa Tempatan (PBT).  Jenis-jenis kesalahan yang dilakukan termasuklah ketidakhadiran bertugas, tidak mengetip kad perakam waktu, datang lewat, cuai dalam melaksanakan tugas dan kesalahan-kesalahan lain di bawah Peraturan Pegawai Awam (Kelakuan dan Tatatertib) Pulau Pinang 1997.

Sebanyak 24 kes bagi PBT telah diselesaikan pada tahun 2008 dan bagi PSUKPP,  Jabatan Negeri serta Badan Berkanun Negeri,  sebanyak 7 kes telah diselesaikan pada tahun yang sama.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:

25.
Berapakah jumlah bayaran Over Time yang dibayar oleh kerajaan negeri kepada kakitangan kerajaan negeri dan PBT pada tahun 2007 dan 2008.

Y.A.B. Ketua Menteri:

25.
Jumlah elaun lebih masa yang telah dibayar kepada kakitangan kerajaan negeri pada tahun 2007 dan 2008 ialah sebanyak RM3,359,881.86 dan RM3,452,117.41 masing-masing.

Perincian berkaitan pembayaran elaun-elaun lebih masa mengikut jabatan adalah seperti berikut :-

BAYARAN ELAUN LEBIH MASA BAGI JABATAN NEGERI

TAHUN 2007 DAN 2008

	Jabatan
	Tahun
	

	
	2007
	2008

	T.01
	51,334.88
	84,099.90

	B.01
	1,109,915.83
	1,270,686.03

	B.02
	30,342.08
	26,839.06

	B.03
	44,592.06
	47,013.07

	B.04
	45,793.00
	48,287.19

	B.05
	74,251.20
	38,983.13

	B.06
	79,190.44
	65,863.84

	B.07
	22,360.91
	21,748.23

	B.08
	443,053.97
	482,274,05

	B.09
	40,569.99
	47,929.82

	B.10
	68,978.74
	75,315.72

	B.11
	4,994.74
	-

	B.12
	1,084,532.18
	945,824.33

	B.13
	57,935.08
	54,553.45

	B.14
	10,230.79
	9,820.65

	B.15
	2,853.08
	4,528.48

	B.16
	17,280.19
	28,609.68

	B.17
	20,416.73
	21,631.06

	B.18
	132,764.36
	155,358.10

	B.19
	14,909.01
	14,458.85

	B.20
	3,582.41
	8,292.77

	JUMLAH
	3,359,881.86
	3,452,117.41




	Jabatan
	Tahun
	

	
	2007 (RM)
	2008 (RM)

	MPPP
	9,946,813.00
	11,378,762.00

	MPSP
	4,200,334.81
	4,109,750.91


Bagi MPPP terdapat tiga (3) sebab yang mungkin menyebabkan peningkatan bayaran lebih masa iaitu :

(i) 
Kenaikan gaji pada pertengahan tahun 2007 yang mengakibatkan  kenaikan lebih maa, di mana kiraan lebih masa dibuat atas gaji pokok;

(ii)  
Permintaan jam lebih masa telah bertambah di jabatan-jabatan MPPP kerana mempunyai jawatan kosong yang tidak dapat diisikan; dan

(iii)  
Pihak MPPP perlu memberi perkhidmatan asas pada hari 

cuti awam dan luar waktu pejabat.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
26.
Nyatakan kaedah sukatan kuari yang diguna pakai oleh Kerajaan Negeri Pulau Pinang. Senaraikan mengikut jenis kuari. Nyatakan apakah rancangan untuk menambah baik kaedah sukatan baru untuk menambah jumlah royalti yang akan dikutip?

Y.A.B. Ketua Menteri:
26.
(a)
Pihak Berkuasa Negeri di mesyuaratnya pada 21.9.1994 dan disahkan pada 28.1.1994 telah meluluskan kiraan royalti permit bahan batuan berdasarkan formula berikut:-

Keupayaan mesin x 60% x 8 jam sehari x 26 hari x 10 bulan

Setahun – 10% overburden = RM _______ bayaran royalty setahun bahagi 12 bulan ke bulan x RM 3.00 semeter padu.


 Formula kiraan tersebut masih diguna pakai sehingga sekarang.


(b)
Senarai jenis kuari di Negeri Pulau Pinang seperti di Lampiran A.

(c)
Kerajaan Negeri kini sedang memperkemaskan pengurusan pengeluaran permit kuari, termasuk mengkaji semula formula yang diguna pakai bagi kutipan bayaran royalti.  Bagi tujuan tersebut satu Jawatankuasa telah pun dibentuk dan beberapa siri mesyuarat telah pun diadakan. Penubuhan Jawatankuasa ini bertujuan untuk membuat penilaian ke atas dasar kuari yang sedia ada, dan membentuk formula yang sesuai bagi meningkatkan kutipan bayaran royalti. Di samping itu, Jawatankuasa ini juga merangka beberapa dasar baru, di antaranya ialah memperkenalkan Peraturan Kuari (Quarry Rules) di Pulau Pinang.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
27.
Berapakah jumlah penonton sidang Dewan Undangan Negeri secara online live?

Y.A.B. Ketua Menteri:
27.
Sepanjang tempoh persidangan DUN yang lalu, sebanyak 62,787 akses oleh orang ramai telah dicatat menonton secara ‘live’.  Di samping itu, sebanyak 179,932 akses bagi capaian arkib sidang DUN secara ‘Video On Demand’. Kemudahan VOD hanya disediakan untuk tempoh sebulan.

